
ПРАБЛЕМЫ ГІСТОРЫІ ДЗЯРЖАВЫ І ПРАВА БЕЛАРУСІ 

 

МІЖНАРОДНАЯ НАВУКОВАЯ КАНФЕРЭНЦЫЯ, 

ПРЫСВЕЧАНАЯ 90-ГОДДЗЮ СА ДНЯ НАРАДЖЭННЯ І.А. ЮХО 
 

(Мінск, 18 – 19 сакавіка 2011 г.) 

 

18 – 19 сакавіка 2011 года адбылася Міжнародная навуковая канферэнцыя “Праблемы гісторыі 

дзяржавы і права Беларусі”, прывечаная 90-годдзю з дня нараджэння доктара юрыдычных навук, пра-

фесара І.А. Юхо, арганізаваная Беларускім дзяржаўным універсітэтам. Полацкі дзяржаўны ўніверсітэт 

прадстаўлялі загадчык кафедры тэорыі і гісторыі дзяржавы і права, кандыдат юрыдычных навук, дацэнт 

А.М. Пугачоў і старшы выкладчык кафедры тэорыі і гісторыі дзяржавы і права, кандыдат юрыдычных 

навук Д.В. Шчэрбік. 

На пленарным пасяджэнні з дакладамі выступалі: Р.А. Васілевіч, Генеральны пракурор Рэспублiкi 

Беларусь, загадчык кафедры канстытуцыйнага права юрыдычнага факультэта Беларускага дзяржаўнага 

ўніверсітэта, доктар юрыдычных навук, прафесар, Заслужаны юрыст Рэспублікі Беларусь (“Успаміны пра 

настаўніка”); Т.І. Доўнар, прафесар кафедры тэорыі і гісторыі дзяржавы і права юрыдычнага факультэта 

Беларускага дзяржаўнага ўніверсітэта, доктар юрыдычных навук, прафесар (“Гісторыка-прававая навука 

Беларусі і ўклад у яе развіццё прафесара І.А. Юхо”); Н.М. Крэстоўская, прафесар кафедры тэорыі 

дзяржавы і права Нацыянальнага ўніверсітэта “Адэская юрыдычная акадэмія”, доктар юрыдычных навук, 

дацэнт (“К проблеме периодизации истории государства и права”); С.У. Кодан, прафесар кафедры тэорыі і 

гісторыі права Уральскай дзяржаўнай юрыдычнай акадэміі, доктар юрыдычных навук, прафесар, Заслу-

жаны юрыст Расійскай Федэрацыі (“Литовский Статут в контексте исследования систематизации 

законодательства Российской империи (XVIII – начало XX века) ”); А.А. Сафонаў, прафесар кафедры тэорыі 

права і параўнальнага правазнаўства Дзяржаўнага ўніверсітэта “Вышэйшая школа эканомікі” (г. Масква, 

Расія), доктар юрыдычных навук, дацэнт (“Указ 17 апреля 1905 г. “Об укреплении начал веротерпимости” 

в контексте формирования института свободы совести в законодательстве Российской империи”);  

А. Вайшвiла, прафесар кафедры філасофіі і гісторыі права юрыдычнага факультэта Універсітэта імя Міко-

ласа Рамерыса (Літва), доктар хабілітаваны, прафесар (“Должное и его место в праве: история и 

современность”); С.Р. Кавалёва, дэкан юрыдычнага факультэта Чарнаморскага дзяржаўнага ўніверсітэта 

імя Пятра Магілы (г. Мікалаеў, Украіна), кандыдат юрыдычных навук, дацэнт (“К вопросу о функциональном 

предназначении Судебника Казимира 1468 г.”); А.Ф. Вішнеўскі, прафесар кафедры тэорыі і гісторыі 

дзяржавы і права Акадэміі Міністэрства ўнутраных спраў Рэспублікі Беларусь, доктар гiстарычных навук, 

прафесар (“Заканадаўчае замацаванне самастойнасці Вялікага княства Літоўскага пасля Люблінскай уніі”); 

Н.В. Місарэвіч, загадчыца кафедры гісторыі дзяржавы і права Гродзенскага дзяржаўнага ўніверсітэта імя Янкі 

Купалы, кандыдат юрыдычных навук, дацэнт (“Магдебургское право как разновидность городского права”). 

У рамках канферэнцыі была арганізавана праца па наступных секцыях: 

- Тэарэтычныя і метадалагічныя праблемы сучаснай гісторыка-прававой навукі. Палітычныя і 

прававыя ідэі ў гісторыі беларускай дзяржаўнасці; 

- Дзяржаўнасць на беларускіх землях: гістарычныя і тэарэтычныя, метадалагічныя праблемы; 

- Крыніцы нацыянальнага права і заканадаўства; 

- Гісторыя і сучаснасць асобных галін нацыянальнага права; 

- Праблемныя пытанні крымінальнага права, судаводства і судаўладкавання: гісторыя і сучаснасць. 

На пасяджэнні секцыі секции “Крыніцы нацыянальнага права і заканадаўства” аўтар гэтай публі-

кацыі выступіў з паведамленнем “Ці адбываецца эвалюцыя інстытута судовага канстытуцыйнага кан-

троля адпаведна Асноўнаму Закону Беларусі?” Было адзначана, што заснаванне ў 1994 годзе “вартаўніка” 

Асноўнага Закона – Канстытуцыйнага Суда Рэспублікі Беларусь – засведчыла імкненне маладой дзяржавы 

існаваць ва ўмовах прававога і дэмакратычнага стану, канстытуцыйнага ладу жыцця. Але ад самага 

пачатку Канстытуцыйны Суд трапіў у няпростую сітуацыю. Яго фарміраванне адбылося фактычна без 

удзелу кіраўніка дзяржавы, што ва ўмовах прэзідэнцкай формы выглядала нелагічным; кампетэнцыйна 

ен меў досыць малое кола паўнамоцтваў, а некаторыя з іх былі для суда недарэчнымі (напрыклад, раз-

глядаць справы з уласнай ініцыятывы); у сваей дзейнасці быў зашмат палітызаваны і г.д. 

У выніку палітычнага і канстытуцыйнага крызісу 1996 года ў краіне адбыліся істотныя змены: 

змянілася форма кіравання; быў адменены прынцып вяршэнства закона; грунтоўна пераразмеркаваліся 

паўнамоцтвы паміж галінамі ўлады; краіна пачала існаваць у новых палітычных рэаліях. Рэформы кра-

нулі і Канстытуцыйны Суд. Гэта тычыцца нарматыўнай базы, механізма фарміравання, статусу суддзяў, 

аб’ему кампетэнцыі і інш. Кожны з пералічаных пунктаў заслугоўвае дасціпнага аналізу і іншага фармата 

даследавання, таму ў дадзеным выпадку звернем увагу на найбольш прынцыповыя пытанні: наколькі па-

чынаючы з 1996 года (новай рэдакцыі Канстытуцыі Рэспублікі Беларусь) навэлы ў дзеючым закана-

даўстве адпавядалі нормам Асноўнага Закона адносна арганізацыі і функцыянавання Канстытуцыйнага 

Суда Рэспублікі Беларусь. Як мінімум, па нашых назіраннях, у трох выпадках выяўляюцца такія неад-

паведнасці: 

1) прадугледжаны Кодэксам аб судаўладкаванні і статусе суддзяў 2006 года (ч. 2 арт. 21) фар-

міравання складу Канстытуцыйнага Суда не адпавядае Асноўнаму Закону. Гаворыцца, што “кандыда-

туры для абрання на пасады суддзяў Канстытуцыйнага Суда Рэспублікі Беларусь прапануюцца Старшыней 

Канстытуцыйнага Суда Рэспублікі Беларусь”. Гэта тычыцца кандыдатураў, што абіраюцца праз Савет 

Рэспублікі. Але ж нідзе ў Канстытуцыі пра тое, што вядучая роля ў падборы кандыдатур належыць 

Старшыні Канстытуцыйнага Суда Рэспублікі Беларусь, размовы не вядзецца. Лішне казаць, што канды-

датура Старшыні цалкам залежыць ад Прэзідэнта, і гэтыя 6 суддзяў фактычна прызначаюцца Кіраўніком 

Дзяржавы, а не абіраюцца верхняй палатай Парламента па свайму разуменню; 

2) абсалютна неканстытуцыйна выглядае частка 5 артыкула 22 адзначанага Кодэкса: “нарматыў-

ныя прававыя акты, прызнаныя згодна заключэнню Канстытуцыйнага Суда Рэспублікі Беларусь не ад-

павядаючымі Канстытуцыі..., лічацца страціўшымі сілу цалкам альбо ў пэўнай частцы з моманту ўнясен-

ня ў іх адпаведных змяненняў і (ці) дапаўненняў альбо прыняцця новых нарматыўных прававых актаў”. 

Атрымліваецца, што юрыдычная сіла заключэння Канстытуцыйнага Суда Рэспублікі Беларусь мала чаго 

вартая, бо лёс неканстытуцыйнага акта вырашае не ён, а той суб’ект нарматворчасці, які яго выдаў. Гэта 

недапушчальна і неабходна кіравацца ў дадзеным выпадку артыкулам 7 Асноўнага Закона. Варта 

адзначыць, што частка 5 артыкула 22 у далейшым супярэчыць частцы 14 артыкула 24 дадзенага Кодэкса; 

3) пытанне пра пашырэнне паўнамоцтваў Канстытуцыйнага Суда заўсёды з’яўлялася адным з 

прынцыповых. Калі зыходзіць з нормаў Асноўнага Закона, дзе гаворыцца пра аб’ём яго кампетэнцыі, то 

слушна заўважыць, што ніводны ў свеце канстытуцыйны суд не мае такой абмежаванай сферы юрысдык-

цыі. Трэба ўхваляць тыя намаганні, што станоўча ўплываюць на вагу і статус вышэйшай кантрольнай 

судовай інстанцыі. Але ж рабіць гэта неабходна ў адпаведнасці з Канстытуцыяй, дзе гаворыцца пра тое, 

што “кампетэнцыя, арганізацыя і парадак дзейнасці Канстытуцыйнага Суда вызначаюцца законам”  

(ч. 7 арт. 116). У 2008 годзе згодна Дэкрэта № 14 Прэзідэнт пашырыў паўнамоцтвы Канстытуцыйнага 

Суда (іншага вышэйшага дзяржаўнага органа), што не адпавядае патрабаванню Асноўнага Закона пра не-

абходнасць вырашэння такого пытання толькі праз закон (акт, прыняты Парламентам альбо праз рэ-

ферэндум). Інакш кажучы, пашыраць паўнамоцтвы Канстытуцыйнага Суда трэба, але рабіць гэта нале-

жыць толькі праз поўную адпаведнасць Канстытуцыі.  

Да канферэнцыі быў выдадзены зборнік навуковых матэрыялаў удзельнікаў і, галоўнае, змястоў-

ная кніга (успаміны, нарысы, навуковыя працы), прысвечаная светлай памяці выдатнага чалавека і 

навукоўца Язэпа Юхо. 

 

А.М. Пугачоў, загадчык кафедры 

тэорыі і гісторыі дзяржавы і права 

Полацкага дзяржаўнага ўніверсітэта, 

кандыдат юрыдычных навук, дацэнт 


